
Число: 04/08
Датум: 13.01.2008.

Почитовани приятелє!

Як цо Вам сиґурно познате, Национални совит Рускей националней меншини у априлу 2007. року принєсол одлуки о националних символох и швету Руснацох у Републики Сербиї. У складзе зоз тим, 17. януара 2009. року Руснаци другираз означа свойо Националне швето, як здогадованє на 17. януар 1751. року, кед Коморски власци Габзбуршскей монархиї подписали перши урядови документ – Контракт о насельованя 200 руских грекокатолїцких фамелийох на тедишню пустару Вельки Керестур. Тот дзень уж вецей децениї прилапени як дзень урядового приселєня Руснацох на тоти простори. Прето ше шицки Руснаци у Републики Сербиї уж навелько пририхтую за означованє того дня. Плановани вецей змисти образовного, културного, информативного, духовного и протоколарного характеру котри ше отрима у шицких штредкох дзе у векшим чишлє жию Руснаци у Републики Сербиї:

16.01.2009. –  Шветочни приєми (зоз викладаньом националних символох – герба и застави) у подручних канцеларийох Националного совиту, односно КУД-ох у шицких местох дзе Руснаци орґанизовано жию и робя – стретнуца зоз представнїками локалней самоуправи, институцийох, орґанизацийох, здруженьох и поєдинцами зоз котрима Руснаци сотрудзую у локалних штредкох.
17.01.2009. – Централна шветочносцох означованя Националного швета у Доме култури у Руским Керестуре, зоз шлїдуюцу програму:

- 18,30 - 19,00 годзин – отверанє вистави ''Млади подобово творителє'', автор В.  Няради

- 19,00 – 20,30 годзин – Шветочна академия

- 20,30 – 22,00 годзин – Коктел – Ресторан ''Русалка''

18.01.2009. – Благодарна служба Божа у шицких парохийох, односно церквох дзе Руснаци жию.
19.01.2009. – школски годзини пошвецени Националному швету и историї Руснацох у предшколских и школских установох дзе ше наставу отримує на руским наставним язику.


Маюци у оглядзе окремне значенє означованя того Швета за нашу заєднїцу, як и Вашу вецейраз виказану потримовку отримованю националого идентитету шицких националних меншинох, та з тим и Руснацох у Вашим штредку, модлїме Вас же бисце ше, у складзе з Вашима можлївосцами, уключели до програмох планованих того дня и помогнєце представительом рускей заєднїци у Вашим штредку, же би ше шицки плановани активносци отримало без проблемох и у складзе зоз основним намаганьом означованя того Швета – складним и толерантним животом припаднїкох шицких заєднїцох на тих просторох.


Жадаюци Вам вельо успиху у роботи и вельо особного здравя у 2009. року, очекуюци и Ваш приход на Централну шветочносц, сердечно Вас поздравяме.

З почитованьом,

                                                                                   Славко Орос
